

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Վերակառուցման և զարգացման եվրոպական բանկի աջակցությամբ իրականացվող Երևանի քաղաքային լուսավորության (ծրագիր 1157, միջոցառում 12005) ծրագրի մասով 2019 թվականի ՀՀ պետական բյուջեով հաստատված վարկային և ՀՀ կառավարության համաֆինանսավորման միջոցներն ավելացնելու նպատակով անհրաժեշտություն է առաջացել կատարել միջծրագրային և ներքին հոդվածային վերաբաշխումներ հետևյալ հիմնավորմամբ. 
Ծրագրով նախատեսված շինարարական աշխատանքների մասով 2019 թվականի հունվարի 11-ին կնքվել է պայմանագիր ընդամենը 6,064,940.87 ԱՄՆ դոլար գումարի չափով։ Պայմանագրով նախատեսված է կանխավճար, որը տրամադրելու համար տարվա կտրվածքով հատկացված միջոցները բավարար են, սակայն անհրաժեշտ է ներգրավել հավելյալ միջոցներ շինարարական աշխատանքների դիմաց վճարային պարտավորությունները ժամանակին կատարելու համար։                                                                                             

	2.
	Ընթացիկ իրավիճակը և խնդիրները

	
	[bookmark: _GoBack]Երևանի կոշտ թափոնների կառավարման ծրագրի շրջանակներում դեռևս ընթանում է շինարարական աշխատանքների ձեռքբերման մրցութային գործընթաց, որը տևական գործընթաց է բաղկացած է 2 փուլից, ընթացակարգի համաձայն այս տարի կավարտվի պայմանագրի արդյունքների ամփոփումը և միայն 2020 թվականին հնարավոր կլինի կնքել պայմանագիր և կատարել վճարումներ։ Այդ իսկ պատճառով «Երևանի կոշտ թափոնների կառավարման» (ծրագիր 1040, միջոցառումներ՝ 32002 և 32003) ծրագրերով 2019 թվականի ՀՀ պետական բյուջեով նախատեսված հատկացումները ընդամենը՝ 1,303,579.7 հազար ՀՀ դրամի չափով ժամկետային առումով հնարավոր չէ օգտագործել և որպես ազատ մնացորդ առաջարկվում է ամբողջությամբ ուղղել Վերակառուցման և զարգացման եվրոպական բանկի աջակցությամբ իրականացվող Երևանի քաղաքային լուսավորության (ծրագիր 1157, միջոցառում 12005) ծրագրին։

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	4.
	Կարգավորման նպատակը և բնույթը

	
	Միջծրագրային և ներքին հոդվածային վերաբաշխումներ։

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և զարգացման նախարարություն, Երևանի քաղաքապետարան:

	6.
	Ակնկալվող արդյունքը

	
	Շինարարական աշխատանքների դիմաց պայմանագրով նախատեսված վճարային պարտավորությունների ապահովում։

	7.
	Այլ տեղեկություններ
Վերաբաշխումն առաջարկվում է կատարել 2019 թվականի ՀՀ պետական բյուջեով հաստատված վերոհիշյալ ծրագրերի մասով հատկացումների շրջանակներում՝ համաձայն կից ներկայացված հավելվածների, որը չի պահանջում հավելյալ ֆինանսական միջոցների ներգրավում։


	

































ՏԵՂԵԿԱՆՔ
«Հայաստանի Հանրապետության 2019 թվականի պետական բյուջեում վերաբաշխում, Հայաuտանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ  փոփոխություններ կատարելու մաuին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին

               ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։


ՏԵՂԵԿԱՆՔ
«Հայաստանի Հանրապետության 2019 թվականի պետական բյուջեում վերաբաշխում, Հայաuտանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ  փոփոխություններ կատարելու մաuին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման բացակայության մասին
           ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:

	



